
ᐊᖏᔪᖅᑳᕆᔭᐅᔪᓂᒃ ᐃᓵᕝᕕᖃᕐᓂᖅ 
ᔾᔨᖃᑎᖃᕐᓂᒃᑯᑦ ᐃᓕᓐᓂᐊᖅᑐᓕᕆᓂᕐᒧᑦ
ᐊᖏᔪᖅᑳᕆᔭᐅᔪᑦ ᐱᓇᓱᐊᕐᓂᖏᑦ ᑮᓇᐅᔭᖃᕐᕕᐅᔪᓐᓇᖅᑐᓂᑦ
ᐊᖏᔪᖅᑳᕆᔭᐅᔪᓂᒃ ᑲᑐᔾᔨᖃᑎᖃᕐᓂᕐᒧᑦ ᑮᓇᐅᔭᖅᑖᕐᕕᐅᔪᓐᓇᖅᑐᖅ ᐃᑲᔪᕐᓂᖃᕈᓐᓇᖅᐳᖅ ᐊᖏᔭᐅᖅᑳᕆᔭᐅᔪᓂᒃ 
ᐃᓚᐅᑎᑦᑎᑲᓐᓂᓂᕐᒧᑦ ᐃᑲᔪᕈᓐᓇᓂᖅᓴᐅᖁᓪᓗᒋᓪᓗ ᕿᑐᕐᖓᖏ ᑲᔪᓯᑦᑎᐊᕐᓂᐊᕐᒪᑕ ᐃᓕᓐᓂᐊᕕᒻᒥ.

ᒪᕐᕉᕘᒃ ᐊᔾᔨᒌᙱᑦᑑᒃ ᑮᓇᐅᔭᖅᑖᕐᕕᐅᔪᓐᓇᖅᑑᒃ ᐊᖏᔪᖅᑳᕆᔭᐅᔪᓂᒃ ᐃᓵᕝᕕᖃᕐᓂᕐᒧᑦ ᑐᕌᖓᔫᒃ:

1)  ᑮᓇᐅᔭᖅᑖᕐᕕᐅᔪᓐᓇᖅᑐᑦ ᐃᓕᓐᓂᐊᕐᕕᓄᑦ ᑐᕌᖓᕗᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓄᑦ.
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᑐᔅᓯᕋᐅᑎᓕᐅᕈᓐᓇᖅᑐᑦ ᐃᑲᔫᑎᒋᒐᔭᖅᑐᓂᒃ ᐊᖏᔪᖅᑳᕆᔭᐅᔪᓄᑦ 
ᐃᑲᔪᖅᑕᐅᒋᐊᓕᓐᓄᑦ ᐱᓗᐊᖅᑐᒥᒃ ᕿᑐᕐᖓᒥᓐᓂᒃ ᐃᑲᔪᕈᓐᓇᑦᑎᐊᖁᓪᓗᒋᑦ, ᐊᐳᕈᑎᖃᙱᓂᖅᓴᐅᖁᓪᓗᒋᑦ ᓲᕐᓗ 
ᐅᖃᐅᓯᖃᖃᑎᒌᙱᓐᓂᖅ ᐱᓪᓗᒍ ᐅᕝᕙᓗ ᓅᕋᑖᕐᓂᐅᒍᑎᒃ ᐊᓐᑎᐅᕆᐅᒧᑦ, ᐊᓯᖏᓐᓄᓪᓘᓐᓃᑦ ᐊᕝᕕᐊᕈᑎᓄᑦ 
ᐱᔾᔪᑎᖃᖅᐸᑕ.

2)  ᑮᓇᐅᔭᖅᑖᕐᕕᐅᔪᓐᓇᖅᑐᑦ ᐊᕕᑦᑐᖅᓯᒪᔪᓃᙶᖅᑐᓄᑦ/ᐊᓐᑎᐅᕆᐅᒦᙶᖅᑐᓄᓪᓗ ᑐᕌᖓᒋᕗᑦ ᐊᖏᔪᖅᑳᕆᔭᐅᔪᑦ
ᑲᑐᔾᔨᖃᑎᒌᖏᓐᓄᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓄᑦ, ᑮᓇᐅᔭᓕᐅᕋᑎᒃ ᑎᒥᐅᔪᓄᑦ, ᐊᒻᒪ ᐃᓕᓐᓂᐊᕕᔾᔪᐊᓄᑦ
ᑲᑐᔾᔨᖃᑎᖃᐅᖅᑐᓄᑦ ᐊᖏᔪᖅᑳᕆᔭᐅᔪᓂᒃ.

ᖃᓄᐃᑦᑐᑦ ᐱᓕᕆᐊᖑᔪᑦ ᑮᓇᐅᔭᖃᖅᑎᑕᐅᓯᒪᕙᑦ ᑕᕝᕘᓇ ᐊᖏᔪᖅᑳᕆᔭᐅᔪᓂᒃ ᐃᓵᕝᕕᖃᕐᓂᕐᒧᑦ 
ᑮᓇᐅᔭᖅᑖᕐᕕᐅᔪᓐᓇᑐᒃᑯᑦ?
ᑕᐅᓴᖏᓐᓃᑦᑐᑦ ᐱᓕᕆᐊᖑᔪᑦ ᑮᓇᐅᔭᖃᖅᑎᑕᐅᓯᒪᕗᑦ ᐊᓐᑎᐅᕆᐅᒥ, ᐃᓚᖏᑦ ᐅᑯᐊ ᐆᑦᑑᑎᒋᓗᒋᑦ:

–  “ᑲᔪᓯᑦᑎᐊᕈᓐᓇᖅᑐᑦ ᐃᑲᔪᕈᑦᑕ!” ᐅᕙᙶᖅᑐᖅ St Gregory Separate School – Powassan
(Nipissing-Parry Sound-ᒥ ᐃᑦᓯᕋᕐᔪᐊᒃᑯᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ)

   ᐊᖏᔪᖅᑳᕆᔭᐅᔪᓄᑦ ᐃᑲᔪᖅᑕᐅᒋᐊᕐᕕᒃ ᐱᓕᕆᖃᕆᖃᖃᑦᑕᖅᐳᖅ ᐊᖏᔪᖅᑳᕆᔭᐅᔪᓂᒃ ᐃᓕᓐᓂᐊᑎᑦᑎᓪᓗᑎᒃ ᓲᕐᓗ 
ᐅᖃᖃᑎᖃᕈᓐᓇᑦᑎᐊᕐᓂᕐᒥᒃ ᐃᓕᓐᓂᐊᕕᒻᒥᒃ ᐊᖏᕐᕋᒥᓗ, ᐊᒻᒪᓗ ᓈᓴᐅᓯᕆᓂᕐᒥᒃ ᐃᑲᔪᕈᓐᓇᓂᐊᕐᒪᑕ ᕿᑐᕐᖓᖏᑦ 
ᑲᔪᓯᑦᑎᐊᖁᓪᓗᒋᑦ ᐃᓕᓐᓂᐊᕕᒻᒥ.

–  “ᐅᖃᓕᒫᒐᑦ ᐅᓪᓛᕈᕐᒥᓴᕐᓗᓂ” ᐅᕙᙶᖅᑐᖅ CC Carrothers Public School – London
(Thames Valley-ᒥ ᓄᓇᓕᒋᔭᐅᔪᒥ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ)

   ᐅᓪᓛᕈᕐᒥᓴᖅᓯᓐᓈᑦ ᐊᔾᔨᒌᙱᑦᑐᑦ ᐅᖃᓕᒫᕐᕕᖃᖅᑎᑦᑎᓂᐅᔪᑦ ᐊᖏᔪᖅᑳᕆᔭᐅᔪᓄᑦ ᓱᕈᓯᕐᓄᓪᓗ. ᖃᐃᑎᑕᐅᓯᒪᔪᑦ 
ᐅᖃᓕᒫᒐᓕᐅᖅᑎᑦ ᐅᖃᓪᓚᕝᕕᖃᖅᑎᑕᐅᕙᑉᐳᑦ ᐊᖏᔪᖅᑳᕆᔭᐅᔪᓄᑦ ᓱᕈᓯᕐᓄᓪᓗ ᐅᓪᓛᕈᕐᒥᓴᕐᓇᐅᑎᓪᓗᒍ. 
ᐃᑲᔪᑲᐃᓐᓇᐸᒃᑭᓪᓗᑎᓪᓗ ᐊᖏᔪᖅᑳᕆᔭᐅᔪᓂᒃ, ᖃᓄᒃᑲᓐᓂᖅ ᕿᑐᕐᖓᒥᓐᓂᒃ ᐃᑲᔪᖅᓱᐃᑲᓐᓂᕈᓐᓇᕐᒪᖔᑕ 
ᑎᑎᕋᕈᓐᓇᓯᑦᑎᐊᖁᓪᓗᒋᑦ ᖁᕕᐊᒋᔭᖃᕈᓐᓇᖁᓪᓗᒋᓪᓗ ᐅᖃᓕᒫᕐᓂᕐᒥᒃ.

–  “ᐊᖏᕐᕋᒥ ᐃᓕᓐᓂᐊᕈᑎᓕᕆᓂᕐᒧᑦ ᖃᓄᖅᑑᕆᐊᕈᑎᑦ” ᐅᕙᙶᖅᑐᖅ Britannia Public School – Mississauga
(Peel-ᒥ ᓄᓇᓕᒋᔭᐅᔪᒥ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ)

   ᐃᓕᓐᓂᐊᑎᑦᑎᓂᖅ ᐊᖏᔪᖅᑳᕆᔭᐅᔪᓂᒃ ᐊᐅᓪᓗᔾᔨᕕᖃᖅᑐᑎᒃ ᐊᖏᕐᕋᒥ ᐃᓕᓐᓂᐊᕈᑎᓕᕆᓂᕐᒥᒃ, 
ᖃᐅᔨᒪᒌᐊᑦᑎᐊᓂᕐᒥᓪᓗ ᕿᑐᕐᖓᒥᓐᓂᒃ, ᐊᖏᔪᖅᑳᑎᐊᕙᐅᓂᕐᒥᓪᓗ ᐊᒻᒪᓗ ᖃᓄᒃᑲᓐᓂᖅ ᐃᑲᔪᒃᑲᓐᓂᕈᓐᓇᓂᕐᒥᒃ 
ᕿᑐᕐᖓᖏᑦ ᐊᖏᕐᕋᒥ ᐃᓕᓐᓂᐊᕈᑎᓕᕆᑎᓪᓗᒋᑦ.

•  ᐅᖃᓕᒫᕆᐊᒃᑲᓐᓂᕈᓐᓇᖅᐸᑎᑦ ᑲᔪᓯᑦᑎᐊᖅᓯᒪᔪᑦ ᒥᑦᓵᓅᖓᔪᑦ ᐊᖏᔪᖅᑳᕆᔭᐅᔪᑦ ᐱᓇᓱᐊᒃᑲᓐᓂᕐᓂᖏᓐᓄᑦ ᐅᓂᒃᑳᑦ ᐅᕙᓂ:
www.edu.gov.on.ca/eng/parents/success.html

•  ᑐᑦᓯᕋᐅᑎᓕᐅᕐᓂᖅ ᖃᓅᕙ:
ᑐᑭᓯᒋᐊᒃᑲᓐᓂᕈᑎᑦ ᑐᑦᓯᕋᐅᑎᓕᐅᕈᑎᓪᓗ ᐊᑐᐃᓐᓇᐅᒋᕗᑦ ᐅᕙᓂ
www.edu.gov.on.ca/eng/parents/reaching.html

•  ᐊᐱᖅᑯᑎᖃᖅᐱᑦ?
ᑐᑭᓯᒋᐊᒃᑲᓐᓂᕈᒪᒍᕕᑦ ᑖᑦᓱᒪ ᒥᑦᓵᓄᑦ ᑮᓇᐅᔭᖃᕿᑦᑎᓂᐅᑉ, ᐅᖄᓚᕕᒋᓗᒍ 416 325-2929 ᐅᕝᕙᓗ ᐊᑭᖃᙱᑦᑐᖅ 
ᐅᓇ 1-800-387-5514. ᑐᓵᑦᑎᐊᖏᑦᑐᓄᓪᓗ ᐅᕝᕙ ᐅᖄᓚᕕᐅᔪᓐᓇᕐᒥᔪᖅ 1-800-268-7095. ᐃᑲᔪᖅᑕᐅᔪᒪᒍᕕᓪᓗ 
ᑕᑕᑎᕆᓂᕐᒥᒃ ᑐᑦᓯᕋᐅᑎᒥᒃ, ᐊᐱᖅᑯᑎᑎᑦ ᓇᑦᓯᐅᑎᔪᓐᓇᕐᒥᔭᑎᑦ ᐅᕗᖓ support@smartsimple.com.

ᐃᓵᕝᕕᐅᓕᑦ ᐃᓘᓐᓇᑎᒃ ᐃᓕᓐᓂᐊᖅᑐᑦ


